
Waxaama haa Vadake Cazkitaaki Ekkinol

Garanxum  VADAKE   wargo

Jariidawol bee bolle Fulfulde xe nokkuuje xixi 

Wakeere nde bee Fulfulde Adamawa,
haa vaawo bee fulfulde fuunazgeere nder Niger y

Ko en ngi’i:
Isiyaaku, vii Ibrahiima, kazko o vazgi, o baaba 

vivve siwtuve, o hokki ve inxe Isuwa e Yakubu. Vaawo 
xon, Allah inniri Yakubu bee innde hesre, ‘Isra’iila’.

Too, kazko on Allah suvi o laato baaba lenyol iinaaji. 
Vivve worve sappo e xixo danyana baaba Yakubu. 
Gooto haa mavve, Yusufu, deerxiraave mum corri mo 
bana maccuxo. Ammaa Allah ayni mo haa o laatori 
kaliifaajo bee laamiixo Misra. Too, Yusufu o booxxo, 
o yaafani deerxiiko’en. Nden o ewni ve, ve ngara ve 
njooxoda bee maako haa lesdi Misra. Non ni o hisniri 
ve diga weelo e maayde nder lesdi mavve.
(Laaru haala Yusufu haa Vadake lamba 1 haa lamba 5.)

Ve laatiive maccuve

Too, bana ni danygol Ibrahiima, Isiyaaku e Yakubu 
ve cappanxe joweexixi, ve eggi haa Misra. Ve laatiive 
maccuve bana no Allah wi’runo Ibrahiima ni. Yimve 
Isra’iila’en ndanyi vivve xuuxve, haa ve kebbiniri lesdi 
Misra. Laamiixo keso, mo anndaa Yusufu, o wi’i yimve 
maako, “Yimve Isra’iila ve vurdi en xuuxeezga e 
sembe. Kadi, en kavva dabare dow mavve, ngam taa 
ve vesdo. To havre waxi, taa ve kawta bee konne’en 
men, ve kava bee meexen, ve nyaama lesdi.”

Mbare vivve worve

Too, ni yimve Misra ndarni helma’en ngam doolugo 
Isra’iila’en bee kuugal caatuzgal. Ni ve laatiri maccuve 
nder lesdi Misra. Mawve maccuve toonyi Isra’iila’en 
bee caatal. Ve laskini joonde mavve bee kuugal 
caatuzgal nder loope e birikje, non boo haa gese, 
ve ndooli ve huuwugo kuuxe caatuxe kooxeye fuu. 
Ammaa bee maajum fuu yimve Isra’iila vurti vesdaago, 
ve xuuxi masin.

Nden laamiixo Misra wolwani vesnitoove haa 
Isra’iila’en, wi’i ve, “To on xon vesnina rewve 
Isra’iila’en, kakkile booxxum. To xum gorgel, mbare 
ngel. To xum deyel boo, acce ngel yeexa.” Ammaa 
vesnitoove kuli Allah. Ve lutti ngorkoy boo.

Gurtinaaxo e ndiyam

Too, debbo feere reedi, danyi vizgel gorgel, nyukkini 
ngel lebbi tati. Vaawo xon nde o waawataa nyukkingo 
ngel, o hoo’i silaawo huuwraazgo bee kewe ngam 
maagel, o wuji ngo bee taari lesdi e takkirxum, o wallini 
vizgel nder maago. Nden o jo”ini ngo caka kewe haa 
fomoonde maayo.

Vii laamiixo Misra dirti haa maayo haa yiiwo. O 
yi’i silaawo go caka kewe, o neli gooto horve maako 
wadda ngo. Nde o mavviti ngo, o yi’i vizgel gorgel, ngel 
xon woya. O yurmini ngel, o wi’i, “Xum vizgel yimve 
Isra’iila’en.”

Vii laamiixo Misra mawnini ngel, ngel laati vixxo 
maako. O wi’i, “Mi fooxi mo nder ndiyam.” Ngam 
maajum o ewni mo Muusa.

Laamiixo yixi mbargo Muusa

Yoo, Muusa mawni haa o rona laamu Misra bee jawdi 
fuu. Nyande go’o, nde Muusa mawni, o wurti haa o 
laara yimve lenyol maako nder maccungu. O yi’i gorko 
Misraajo mo fiyi Isra’iilaajo, maccuxo. Muusa yeesiti xo 
bee to. Nde o yi’i walaa goxxo, o mbari Misraajo, o iri 
mo nder njaareendi.

Ammaa laamiixo nani haala maajum, o xavvi 
mbarugo Muusa. Ammaa Muusa doggi diga laamiixo. 
O dilli haa o favva haa lesdi Madiyan.

Mi neldan ma

Vaawo duuvi capanxe nayi laamiixo maayi. Yimve 
Isra’iila uumi ngam kuugal muuxum’en caatuzgal, 
ve ngooki. Gookaali mavve eezgi dow haa Allah, mo 
nani, siftori alkawal maako bee Ibrahiima e Isiyaaku 
e Yakubu. Muusa o gaynaako. Malaa’ikaajo Allah 
wazgani mo nder xemzgal yiite haa caka wumre gi’e. 
Bee kayeefi Allah, ndaa, wumre maajum xon huvva 
yiite, ammaa yiite nyaamaay nde. O numi, “Sey mi sela 
laawol haa mi laara kaayeefiijum xum, ngam xume 
wumre wulataa.” Nde o xon vadito haa o laara, Allah 
ewni mo, “Muusa! Muusa!”

O jaabi, “Na’am!” Allah wi’i, “Taa vadita xo!Faxxita 
paxe ma! Ngam nokkuure nde ndarixa nde seniinde. 
Min woni Allah, xowanteexo baaba ma, mo Ibrahiima 
e Isiyaaku e Yakubu cujidani xum.”

Muusa suddi yeeso mum, ngam o huli laarugo 
Allah. Nden Jawmiraawo wi’i, “Mi yi’i bone yimve am 
nder lesdi Misra. Mi nani bojji mavve dow helman’en 
mavve, mi anndi torraaji mavve. Mi jippi ngam mi 
hisna ve juuxe Misra’en, mi wurtina ve lesdi ndi, mi 
yahra ve nder lesdi mboondi, keewndi kosam e njumri. 
Jonta, Muusa, yah, mi nelan ma haa laamiixo Misra, 
ngam a wurtina yimve am Isra’iila’en e Misra.”

w Accu yimve am ve ndilla

Lisez-vous français?  Do you read English?
Ka iya karatun Hausa?

Fulfulde ................Français .................English ................Hausa

vV  ve .................. ils, elles .................they ..................sun

xX  xixi ............. deux .................... two ......................biyu

cC  coggu ...........prix ...................... price .................. tamani 

hH  haako ..............feuille ................... leaf ..................... ganye

jJ    jazzgo ...........demain ..................tomorrow ............ gobe

zZ   zatugo ..........mordre................. to bite .................ciza

qQ  qiqam ...........sang .................... blood ................. jini

aa   daada ...........mère .................... mother ................uwae

oo   soodugo .........acheter ................ to buy .................saya

Garanxum  VADAKE   wargo

Xereewol der Fulfulde jaaje feers feere

Xereewol der Fulfulde fuunaange e caka lesdi Niger.
Gam Fulfulde Adamawa raar xereewol yeesowol. w

En gi’ino:
Isiyaaku hoowake o kadima danyanaama siwtaakon, 
Yaakubu e Isuwa. Vaawo xoon Joomiraawo tokani 
Yaakubu innde hesere waato Isra’iila, kanko suva gam 
alkaawal yaare yeeso. Yaakubu e woodi vivve worve 
sappo e xixo. Gooto nder mavve, waato Yususfu 
mawniraave muuxum sorrii xum nder maccungaaku. 
Ammaa Joomiraawo Allah hakkilaniimo faa laatinimo 
ardiixo lesdi Misra. Yuusufu o nexxo kulxo Allah, gam 
maajum o yaafi rimdaave ma’ako e ko mbaxaniimo o 
kadima yaari banndiraave ma’ako fuu lesdi Misra gam 
be kisa daga e weelo hulniingo ngon.
(Gam habaru Yuusufu raaru deerewol Vadake 1-5)

Maccungaaku
Too, lenyol Ibrahiima kamve sappanxe jewexixo 

ummi yahgo lesdi Misra, lesdi laatinndi ve maccuve 
vaawo xoon, bana no Joomiraawo yessorinoo 
Ibrahiima. Nde vivve Ibrahiima njahi toon ve ndimii 
vikkon xuuxkon, faa ve kebbini lesdi Misra. Ammaa 
goxxo laamiixo keso mo anndaa Yuusufu waxxake 
leeso laamu lesdi Misra, jawxum vernde ma’ako 
fuxxi mettugo gam vivve Ibrahiima. Sey o yessi 
Misrankoo’en wiigo ve’e “Ibraninkoo’en ve xuuxi, gam 
maajum haani en ndaara laawol halkugo ve e hakkillo, 
gam to en ngoori be ve njahi yeeso e xuuxugo, to 
waywayve meexen njixii honugo en be mbaaway 
hawtugo hoore bee mavve.”

Sey on mbare vikkon
Too, Misranko’en gartirii Ibraninko’en maccuve, 

ardiive maccuve sa’atani Ibraninko’en sanne daga 
e hokkugo ve kuuxe naawxe kadima boo xuuxxe. 
Ammaa noon no ve vesdirani ve kuuxe noon kadima 
Ibraninko’en vesdorto xuuxirka. Laamiixo keso yessi 
rewve javoove dimgol, o wi’i, “Wakkasi on mballoton 
rewve Ibraninko’en dayngol, sey on mbara fuu vinngel 
ndimaa ngel no gorel, vikkon dehon tan ngordoton e 
oo bee yonki.” Ammaa vesnitoove kuli Allah. Ve lutti 
ngorkon boo bee yonki. 

Wurtinoyaama daga nder ndiyam
Go’oto nder rewve Ibraninkoo’en suuxi vinngel 

muuxum gorel, ammaa vaawo lebbi tati o waaway 
yahgo yeeso e suuxugo ngel kadin. Gam maajum sey 
o waxi vinngel ma’ako nder sompoore, o yahari ngel 
nder maayo wooxeewo. O resi ngel e rogorde ndiyam.

Nde vii laamiixo debbo wari maayo gam looto, o yi’i 
sompoore nder maayo o kadima raari ko woni nder 
maare. Ndeen o yi’i vinngel gorel nder sompoore 
ndeen o woya, o nani yurmeende ma’agel. O wi’i, 
“Ngel gootel nder vikkon Ibraninko’en.” Sey o hooyi 
vinngel ngel, ngel mawni nder junngo ma’ako wano 
vinngel maako. O noddani ngel innde Muusa, ma’ana 
innde ndeen noon gurtinoyaaxo daga nder ndiyam. 
Too Muusa laati go’oto daga nder ronoove laamu e 
barkaaji Misra fuu.

O yixiino wargo Muusa

Gaxa Muusa mawni, o yahi to banndiraave ma’ako 
Ibraninko’en wonve nder torra maccungaaku, 
toon o yi’i goxxo Misrankeejo e fiya gooto to nder 
banndiraave ma’ako Ibraninko’en maccuuve. Nde 
Muusa yi’i wala gi’ayxo xum sey wari Misrankeejo on, 
uwi mo nder njaareendi. Ammaa laamiixo nanii haala 
maayde Misrankeejo oon gam maajum o tefii wargo 
Muusa, sey Muusa ummii dilli yahgo lesdi Miidiya.

Mi lileta
Gaxa duuvi sappanxe naayi laamiixo maayi, 

Isra’iilanko’en boo uumi gam maccungaaku mu’en, 
Joomiraawo boo nanii bojji mavve, kadimaa himtii e 
alkaawal muuxum e Ibrahiima, Isiyaaku e Yaakubu. 
Muusa no gaynaako, Mala’ikaajo wanganii mo nder 
yiite wonnge e nyaama waafre feere, ammaa kadima 
waafre ndeen wulaay, hu’unde kayxinii xum! Sey 
Muusa wi’i, “Woor mi yaha mi raara xum huunde 
kayxinii xum, ko waxi waafre ndeen wulaay.” Nde 
Muusa vaditii pellel ngeel, sey Joomiraawo noddimo 
daga nder yiite nyaamaynge waafre ndeen wi’i, 
“Muusa! Muusa!”

Muusa boo no’oti wi’i, “Na’aam!” Joomiraawo wi’i mo 
“Taa vatto pellel ngeel, ammaa ittu paxe maaxa gam 
xoon to ndarixaa no senii xum. Min woni Allah baaba 
maaxa, Allah mo Ibrahiima, e Allah mo Isiyaaku e 
kadima Allah mo Yaakubu.”

Muusa wiirni yeeso muuxum gam o nani kulol 
raarugo Allah Joomiraawo. Joomiraawo wi’i, “Mi yi’i 
torraa yimve am nder lesdi Misra, mi kadima nani bojji 
mavve, emi anndi villaare mavve boo.

Jooni mi yixi mi wurtinave nder juuxe Misranko’en. 
Mi yahara ve nder lesdi mbooxundi ndufayndi njumri 
e kosam. Gam maajum jooni Muusa mi lilete yahugo to 
laamiido oo gam burtinoyaa yimve am Isra’iilanko’en 
lesdi Misra.”

x Woor yimve am njaha

Lisez-vous français?  Do you read English?
Ka iya karatun Hausa?

Fulfulde ................Français .................English ................Hausa

vV  ve ..................ils, elles .................they ..................sun

xX  xixi .............deux ....................two ......................biyu

cC  coggu ...........prix ......................price ..................tamani 

hH  haako ..............feuille ...................leaf .....................ganye

jJ    jazzgo ...........demain ..................tomorrow ............gobe

zZ   zatugo ..........mordre.................to bite .................ciza

qQ  qiqam ...........sang ....................blood .................jini

aa   daada ...........mère ....................mother ................uwae

oo   soodugo .........acheter ................to buy .................saya



Too, Jiina danyaaxo haa wuro 
peetel, o joweenayavo haa caka 
vivve sappo e go’o. Nde o hevi duuvi 
xixi, o do”ake bee nawxum masin. O 
nawni hoore maako. Hurgoove numi 
no o nawnirake ngaandi maako. E 
nonnon xum laati boo. Haa lekol o 
tawi xum saxi, o waawataa jazngugo, 
o waawataa winndugo boo. Koo nde 
o hevi duuvi sappo e nayi, jurumxum 
woni o waawataa jazngugo bee 
winndugo sam. Fuu e non jazginoowo 
mo, o booxxo masin, o nuxxini o 
waawan huuwdugo bee maako ngam 
haa o waxan ko vuri wooxugo koo 
bee caxeele maako fuu. Jiina tammi 
no jaznginoowo debbo oo, Allah on 
neldi mo ngam wallugo mo.

O yari bone masitin

Saarooji maako bee deerxiraave 
fuu mbaxani mo kalluxum masin, 
fakat o yari bone e mavve fuu. Ve 
tappi mo, ve torri mo torraaji xuuxxi 
balxe fuu. Kanjum fuu sey ngam haala 
caxeele hoore maako. Jiina wuurdi 
bee mawniraawo muuxum gooto, 
ammaa kazko o kalluxo bee maako. 
Yozki laatake bee metteezga masin 
ngam duuvi xuuxxi. Jiina wi’i, “To 
Allah waraayno ngam wallugo yam, 
mi anndaa ko ngonnotoomi hande.” 
Walaa kurgoowo koo gooto waawi 
wallugo mo sam, ammaa fuu e non o 
hurgake.

Koyxol

Bana noy xum laatori no o 
yamxitake? To bandiraave maako 
tappi Jiina, o fuxxi yahugo haa 
heeddixxiraave maako. Kamve ve 
ngecci mo haala dow Iisa Almasiihu. 
Jiina tori Allah, o wi’i, “To an a woni 
Allah fakat, nden kam a waawata 
waylitgo yozki am boo.” Too, Allah 
fuxxi waylango mo kuuje bee 
booxxum. Jemmaare woore o 
hoyxi. Nder koyxol o yi’i pukaraajo 
Piyeer. Vaawo maajum o qami 
heeddixxiraave maako, to haala Iisa 
Almasiihu woni goozga.

Ve mbi’i mo, 
“Ooho.” Jiina 
fuxxi jazngugo 
Deftere Allah, 
o jazngi haala 
Piyer boo. 
Wakkati man 
o faamti no o waawri wolwugo boo. 
Allah fuxxi yamxitingo mo fakat. Nde 
Jiina qami Jawmiraawo Iisa o wara 
waylugo yozki muuxum, o anndi o 
waawan qamugo boo haala yozki e 
yamxitinki fuu. Kanjum o waxi e yozki 
maako wo”itini bee booxxum. Allah 
aarti bee yamxitingo mo. Nde o yotti 
duuvi sappo e joweetati, o hevi laawol 
jazngugo haa Jazngirde Deftere 
Allah. Ko o waxi fuu, xum wooxiri. 
Ngam maajum ve kalfini mo kuugal 
derke’en.

O suvti booxxum

Nyannde woore derxiiko tappi 
mo bee sembe, haa hakkiilo maako 
majji balxe tati. O wi’i mo, “Sey a 
suva hakkunde Allah e am, deerxa.” 
Ammaa Jiina wi’i mo, “Sey mi suva 
Iisa ngam kazko on waxi kooxume 
ngam am.” Allah hokki Jiina baawxe 
haa o huuwana Allah kuuxe xe goxxo 
numaay o waawan huuwugo xum. 
Bee ballal rewve woxve, o fuxxi 
weerde siwtaaru ngam huuwugo 
bee vikkoy. Jonta o xon waxa 
kuugal bee rewve boo. Too, Jiina 
numino o feere maako, ngam yimve 
saare maako ngixaa hawtugo bee 
maako sam, ammaa Iisa walli mo. O 
qami Jawmiraawo haa o hokka mo 
bandiraave e daada fuu. Jonta o hevi 
daada booxxo.

Too, e xume woni tammunde e 
do’aare Jiina fahin? O yixi te’eego, 
o yixi naatugo suudu maako mal 
boo. Nden o yixi wallugo yimve haa 
bazngeere feere nde walaa kuugal 
Allah tawon. O yixi haa o anndina ve 
moy woni Iisa, ngam kazko hisni mo, 
yamxitini mo boo.

v Walaa kurgoowo waawi wallugo mo
Wakeere nde bee

Fulfulde Adamawa

Jina danyaama nder go’ngel si’el 
pamarel, o njoweenayavo daga nder 
kamve sappo e go’o. Sarel ngel o 
woodi duuvi xixi o do’ake do’ere 
naawnde o kadima nawnii e hoore. 
Nyawtoove mbi’i o hevey torraa 
ngaandi hoore ko waawi haxugo 
mo bolle, xum kadima laati noon! O 
hevii torraa xuudka nder ekkitaago 
janngugo e winndugo nder janngirde. 
Faa o yotti duuvi 14 o waaway 
janngugo e winndugo, ammaa o hevii 
ekkitinoowo boxxo tabbitinxo no 
waawey laatingo mo mo bote! Jina 
nani koo raari ekkitinoowo oon hano 
goxxo iwoyxo daga to Jomiraawo.

Ngeendam saxanii mo

Danyoove e rimdaave Jina worve 
e rewve badanii mo jogaaxe kalluxe. 
Gam daliila torraa ngaandi hoore ka o 
hevi waxi nyalaande fuu e ve kuxa mo 
eve kadima piya mo. O mawni nder 
juuxe mawniiko gorko kallanayxo 
mo sanne! Ngeendam saxanii mo, 
duuvi duuxxi. Gam maajum Jina wi’i 
to Jomiraawo hakkilanaay mo no 
da o annda ko hevata mo no nder 
ngeendam ma’ako. Wala nyawtoowo 
waawi nyawtugo mo ammaa kadima o 
yamxiti.

Koyxol

Noye o yamxitiri? Nder sarel ngel 
rimdaave ma’ako piyata mo Jina 
fuxxi yahgo wuro hoddixxaave 
mu’en, kamve boo ve puxxi yessaago 
mo habaru Yeesu. Jina torii Allah 
Jomiraawo wi’i toni e goonga an 
woni Allah Jomiraawo nden waylutu 
ngeendam am! Jomiraawo boo 
fuxxi waylutugo torraa ma’ako. Nde 
go’o jemma Jina hoyxi Mariyama 
mo Magdaliya e kadima Biturus, 
vaawo xoon o qami hoddixxaave 
ma’ako koo e goonga Yeesu e woodi. 
Be njessii mo wi’igo goonga e mo 
woodi, Jina janngi habaru yimve 
xixo vee nder deftere Allah. E sarel 

ngel Jina fuxxi 
wolwugo, waato 
bolle ma’ako 
arandeeje, 
Jomiraawo fuxxi 
hoynugo mo! 
Nden ko Jina 
torii Yeesu wara wayla ngeendam 
ma’ako, o annditi wi’igo emo toro 
njom yonki e hoyram. Jomiraawo 
boo waxi, ngeendam ma’ako wayli 
yahugo boxxum. Gam arannde 
fuu Jomiraawo hoynii mo, nden 
kadima e duubi ma’ako 18 o waawi 
janngugo nder janngirde deftere 
Allah, kadima ko’o meemi fuu sey 
laato barkixinaaxum, gam maajum o 
hokka arndangol golle nder sukaave 
wooduve duuvi sappo e nayi yahgo 
sappo e njoweego’o.

Suvol

Nyalaande feere mawniiko fiiyi 
mo sanne faa o waxi balxe tati o 
annda to’o woni! Ndeen mawniiko 
oon yessi mo wi’igo tilas o suva ko 
kanyum koo Allah, ammaa Jina wi’i, 
“Mi suvey Yeesu gam kanko waxani 
yam koo xume nder ngeendam am.” 
Jomiraawo boo hokkii mo sembe 
mawxum gam o waawa waxango 
Jomiraawo kuuje xe waala miiluxono 
emo waawa waxugo. Xum Jina 
ma’atii feere woni, gam be wuro 
ma’ako jixa waxugo e maxako koo 
xume, ammaa Jomiraawo Yeesu wallii 
mo. Jina torii Allah hokka xum iyaalu 
e inna, kadima jooni Jomiraawo hokkii 
mo inna boxxo.

Dume jo’oni Jina hammoto e kadima 
hoyxata? Emo yixi hevugo gorko 
kovgal, e vikkon, o kadima walla 
yimve wonve nder jaaje de ngalaa 
golle sanne, gam waddugo yimve 
duuxve to Jomiraawo Yeesu koynuxo 
mo.

x Wala nyawtoowo waawi nyatugo mo
Wakeere nde bee
Fulfulde Niger


